
SOALAN NO. 52

Minta MENTERI HAL EHWAL EKONOMI menyatakan apakah isu yang
berlaku sehingga menyebabkan berlakunya kelewatan dalam pemberian
royalti petroleum kepada negeri Kelantan.

JAWAPAN
Tuan Yang di-Pertua,

1.

Untuk makluman Ahli Yang Berhormat, Kerajaan Negeri Kelantan
telah mengemukakan saman terhadap Petroliam Nasional Berhad
(PETRONAS) berhubung tuntutan royalti minyak di Mahkamah
Tinggi pada 2011. Walau bagaimanapun, pada Oktober 2018
kerajaan negeri telah menyatakan hasrat untuk menarik balik
saman tersebut.

Kementerian Hal Ehwal Ekonomi (MEA) menyambut baik hasrat
Kerajaan Negeri Kelantan tersebut. YAB Perdana Menteri juga
telah menyatakan persetujuan agar pembayaran royalti minyak
terus kepada Kerajaan Negeri Kelantan. Kerajaan Persekutuan
akan membayar royalti minyak kepada Kelantan selepas urusan
berkaitan prosiding penarikan balik saman terhadap PETRONAS
dan Kerajaan selesai.

Sekian, terima kasih.



